
Uunga siunnersuut Naligiissitaaneq assigiinngisitsinnginnissarlu pil lugit 

Inatsisartut inatsisaat  

(Inuutissarsiornermut, Niuernermut, Aatsitassanut, Inatsisit  

Atuutsinneqarnerannut Naligiissitaanermullu Naalakkersuisoq ) 

Aappassaaneerneqarnera / Pingajussaaneerneqarnera  

Oqaaseqaat: 

Inuit Ataqatigiit  pingajussaarinermut qujavoq, Naalakkersuisullu 

sulilluarsimanerannut qujavugut.  

Kalaallit  Nunatsinni inuiaqatigiit pisuunnguallappugut , tassami una inatsik 

toqqammaviliisussaammat,  sakkussaqarluni maalaarsinnaatitaanermut.   

LGBTQIA+, Inuit innarluutil l it ,  na artusut, meeravissiartaarniartut, 

meerartaarniartut, erninermi sulingiffeqarneq, suiaassutsit  i l isarnaataat, 

kingoqqiff ik, ammip qalipaataa, ukiut, polit ikkikkut isiginnittaaseq, upperisaq, 

inuianni pinngorfimmullu una inatsik i luaqutaassaaq. Inuk kinaluunniit 

immikkoortitaannginnissamut pisinnaatitaaffeqarnera naqissusernissaa  

pingaaruteqarluinnarpoq.  

Inuppassuusugut inuiaqatigiinni tamarluinnatta inuiaqatigiinnut peqataanissarput 

pisariaqarluinnarmat, immikkoorti tsisoqarani toqqissilluni inuuneqarsinnaane q 

pingaaruteqarluinnarmat.   

Inuiaqatigiit tamatta  illersorneqartariaqaratta inatsimmilu toqqammaveqarnissarput 

pingaaruteqarluinnartoq nuannaarutigaarput.  

Oqaqqissaanga:  

Inuit tamatta naligiippugut annerusoqarani minnerusoqanngilaq, piginnaasatigut 

sapinngissuserput assigiinngis sitaartuuvoq, tamatta immitsinnut 

atorfissaqartilluinnartuunitsinnik ersarissuutitsisarpoq, tamatta 

assigiinngissuserput ataqqinartuullunilu atorluagassaavoq, kikkut tamarmik 

Nunatsinni atorfissaqartippagut aallaavimmillu tamatta pisinnaatitaaffeqarnitsigut 

inatsit pingaaruteqartorujussuuvoq innuttat ersarissumik assigiimmik 

pineqarsinnaanissartik pisinnaati taaffeqarnissamik pisariaqarti ts igatta.  



Naggasiutigalugu oqaatigissavarput; Naalakkersuisut  pitsaanerusumik 

iliuseqarusunnerat  qutsatigaarput.  Assigiinngisitsisoqannginnissaq 

naligiissitaanissamullu siuarsaanissaq qulakkeerneqarnissaannut qujavugut . 

Pingajussaaneerinninnermi matumani Naalakkersuisut al lannguutissamik 

siunnersuuteqarput; tassalu Naligiissi taaneq 

assigiinngiassigiinngisitsinnginnissarlu pillugit inatsisartut  inatsisaa atorfiit  

inuttassarsiornerini  kalaallisut oqalussinnaanissamik piumasaqarsinnaanermut 

mattussissanngitsoq. Tamanna iluarisimaarparput.  Inatsisissatut siunnersuut 

tulluusimaarluta oqil isitsisimaarlutalu  akuerseqataaffigissavarput.    


